
 დანართი  

ჩოხატაურის მუნიციპალიტეტის მიერ 2019 წელში განხორციელებული 

სახელმწიფო შესყიდვების შესახებ

ა ნ გ ა რ ი შ ი 

 

ჩოხატაურის მუნიციპალიტეტის მერიის მუნიციპალური შესყიდვების  სამსახურმა  2019  

წელში მუშაობა წარმართა საქართველოს  კანონების ,,ადგილობრივი თვითმმართველობის 

შესახებ“, ,,სახელმწიფო შესყიდვების შესახებ“ და სამსახურის დებულების შესაბამისად. 

სამსახური თავის ფუნქციას ასრულებდა 4 საშტატო ერთეულით: ერთი სამსახურის 

უფროსი, სამი სპეციალისტი სახელმწიფო შესყიდვების საკითხებში და ერთი სპეციალისტი 

შრომითი ხელშეკრულებით.  

სამსახურის ყველა წარმომადგენელს გავლილი აქვს კვალიფიკაციის კურსები, აქვთ 

შესაბამისი სერთიფიკატები, ისინი თავიანთ მოვალეობებს დამაკმაყოფილებლად ასრულებენ.  

შესასრულებელი სამუშაო საკმაოდ რთული და მოცულობითია, მოითხოვს მეტ შრომით 

რესურსს. ელექტრონულ სისტემაში განსათავსებელია საკმაოდ დიდი მოცულობის 

დოკუმენტაცია, მიუხედავად ამისა, მნიშვნელოვნად შევამცირეთ დოკუმენტების სისტემაში 

განთავსების ვადები, მაინც არის შემთხვევები, როდესაც ჩვენგან დამოუკიდებელი მიზეზების 

გამო ვერ ვახერხებდით ყველა დოკუმენტის სისტემაში დროულად განთავსებას ან 

ხელშეკრულებაში ცვლილების განხორციელებას. სამსახურმა წარმატებით გაართვა თავი მის 

წინაშე  არსებულ გამოწვევებს,  განახორციელა სახელმწიფო შესყიდვის მიზნით გამოყოფილი 

თანხის ხარჯვა და შეუფერხებლად უზრუნველყო წარმომადგენლობითი და აღმასრულებელი 

ორგანოების სამსახურების მატერიალურ-ტექნიკური უზრუნველყოფა. 

სამსახურის სპეციალისტები მონაწილეობას ღებულობენ მერის ბრძანებით შექმნილ 

სატენდერო კომისიისა და ინსპექტირების ჯგუფის შემადგენლობაში, რაც საფუძველია 

აღნიშნული კომისიების მუშაობა წარიმართოს საქართველოს კანონის ,,სახელმწიფო 

შესყიდვების შესახებ“ სრული დაცვით. 

ჩოხატაურის მუნიციპალიტეტის მერიის შესყიდვების სამსახური ითვალისწინებდა რა 

,,სახელმწიფო შესყიდვების შესახებ“ კანონით და სამსახურის დებულებით მინიჭებულ 

უფლებამოსილებებს, სახელმწიფო შესყიდვები ხორციელდებოდა მონეტარული ზღვრების 

სრული დაცვით, კონკურენტუნარიანობის გარემოში, არადისკრიმინალური მიდგომით და 

რაციონალური ხარჯვის უზრუნველყოფით. შესყიდვების სამსახური რეგულარულად 

აწარმოებდა შესყიდვების განხორციელების კონტროლის ყველა სტადიაზე და 

რეკომენდაციებს აძლევდა  კომისიებს და ინსპექტირების ჯგუფს. 



2019 წელში სახელმწიფო შესყიდვები განხორციელდა 2019 წლის სახელმწიფო 

შესყიდვების გეგმის შესაბამისად. წლის დასაწყისში შედგენილი იქნა სახელმწიფო 

შესყიდვების გეგმა, რომელშიც შევიდა ყველა ის თანხა, რომელიც ექვემდებარებოდა 

სახელმწიფო შესყიდვას. აღნიშნული თანხები გეგმაში შეტანილი იქნა კოდების მიხედვით და 

მონეტარული ზღვრების სრული დაცვით. წლის განმავლობაში არ ყოფილა მონეტრარული 

ზღვრების დარღვევისთვის ან ხელოვნური დაყოფის არცერთი შემთხვევა. მერის ბრძანების 

საფუძველზე რეგულარულად ხდებოდა სახელმწიფო შესყიდვების გეგმის კორექტირება 

კანონის შესაბამისად. 

მინდა ავღნიშნო, რომ სპეციალისტები სრულად დატვირთულები არიან. მოკლედ 

ავღნიშნავ თუ რა სამუშაოების შესრულება უწევთ მათ. თუ გავითვალისწინებთ, რომ 

სისტემაში ასატვირთია უამრავი ინფორმაცია, კერძოდ: ხელშეკრულებები, შეთანხმებები, 

სატენდერო დოკუმენტაციები, მიღება-ჩაბარების აქტები, კორექტირებები და 

ხელშეკრულებებისთვის შესაბამისი სტატუსის მინიჭებები, ასევე მთავრობის განკარგულებით 

გათვალისწინებულ კოდებზე შეთანხმებების დოკუმენტების ატვირთვა ინფრასტრუქტურის 

სამინისტროსა და შესყიდვების სააგენტოში, ფასების მოკვლევების ჩატარების 

დოკუმენტაციის დამზადება, გადაგზავნა და შემდეგ დამუშავება ელ. სისტემის მეშვეობით, 

მაგ: 2019 წელში ფასების მოკვლევის მიზნით სამსახურმა დაამზადა და მიმწოდებლებს 

გადაუგზავნა 218 დოკუმენტაცია. აღნიშნული დოკუმენტაციის მხოლოდ ერთჯერადი 

გადაგზავნა სისტემაში საკმაოდ დიდია, დოკუმენტაციის მოცულობა საშუალოდ 15000 

ფურცელს მოიცავს. ყოველივე ეს შრომა გაწეული იქნა არასამუშაო საათების ხარჯზე, რის 

გამოც სრულიად სამართლიანად სამსახურის 2 თანამშრომელს მიეცა დანამატი. 

2019 წელში ადგილობრივი ბიუჯეტით განხორციელდა 870413,92 

(რვაასსამოცდაათიათას ოთხასცამეტი ლარი და 92 თეთრი) ლარის შესყიდვა, სახელმწიფო 

ბიუჯეტით - 6634905,64 (ექვსიმილიონ ექვსასოცდათოტხმეტიათასცხრაასხუთი ლარი და 64 

თეთრი) ლარის. საქართველოს მთავრობის  2019 წლის 15 მარტის N554 განკარგულებით 

(ჯანმრთელობისთვის უსაფრთხო გარემოს უზრუნველყოფის ხელშეწყობის მიზნით 

საქართველოს რეგიონებში განსახორცილებელი პროექტების ფონდიდან 

მუნიციპალიუტეტებისათვის თანხის გამოყოფის შესახებ) ბოლო დაზუსტებით  გამოყოფილი 

იყო - 329883   ლარი, გაფორმდა 9 ხელშეკრულება.  

საქართველოს მთავრობის  2019 წლის 12 აპრილის N815 განკარგულებით 

(მაღალმთიანი დასახლებების განვითარების ფონდიდან მუნიციპალიტეტებისათვის თანხის 

გამოყოფის შესახებ) გამოყოფილი თანხაა - 78261 ლარი. აღნიშნული განკარგულებით 

გაფორმდა - 1 ხელშეკრულება.  



საქართველოს მთავრობის 2018  წლის 31 დეკემბრის N2577 განკარგულებით 

(საქართველოს რეგიონებში განსახორციელებელი პროექტების ფონდიდან 

მუნიციპალიტეტებისთვის თანხის გამოყოფის შესახებ) ჩოხატაურის მუნიციპალიტეტს ბოლო 

დაზუსტებით გამოეყო - 3660529 ლარი, აღნიშნული განკარგულებით გაფორმდა 16 

ხელშეკრულება. 

საქართველოს მთავრობის 2019 წლის 24 აპრილის N942 განკარგულებით (ჩოხატაურის 

მუნიციპალიტეტის მიერ განსახორციელებელი ღონისძიებების შესახებ  - წინა წლების 

განკარგულებების დარჩენილი თანხა) ჩოხატაურის მუნიციპალიტეტს გამოეყო - 19783 ლარი, 

აღნიშნული განკარგულებით გაფორმდა 1  ხელშეკრულება. 

საქართველოს მთავრობის 2019 წლის 18 იანვრის N13 განკარგულებით (ზოგიერთი 

მუნიციპალიტეტისათვის უფლებამოსილებების ხელშეკრულების საფუძველზე 

დელეგირების შესახებ) ჩოხატაურის მუნიციპალიტეტს სკოლების რეაბილიტაციასა და 

საპროექტო დოკუმენტაციის დამზადებაზე გამოეყო - 410000 ლარი, რომელზეც  გაფორმდა - 7 

ხელშეკრულება, ხოლო მოსწავლეთა გადაყვანაზე - ტრანსპორტირებაზე - 577960,79 ლარი, 

რაზეც გაფორმდა 4 ხელშეკრულება. აღნიშნული განკარგულებით ჯამში გამოყოფილ 

987960,79 ლარზე გაფორმდა - 11 ხელშეკრულება . 

საქართველოს მთავრობის 2019 წლის 22 იანვრის N45 განკარგულებით (საქართველოს 

სახელმწიფო ბიუჯეტით საქართველოს რეგიონებში განსახორციელებელი პროექტების 

ფონდიდან სოფლის მხარდაჭერის პროგრამის ფარგლებში მუნიციპალიტეტებისთვის თანხის 

გამოყოფის შესახებ) ჩოხატაურის მუნიციპალიტეტს გამოეყო - 730000 ლარი, აღნიშნული 

განკარგულებით გაფორმდა 49  ხელშეკრულება. 

საქართველოს მთავრობის 2018  წლის 17 ოქტომბრის N2169 განკარგულებით (სტიქიის 

შედეგების სალიკვიდაციო ღონისძიებების განხორციელების თაობაზე) ჩოხატაურის 

მუნიციპალიტეტს გამოეყო - 350000 ლარი, აღნიშნული განკარგულებით გაფორმდა 11 

ხელშეკრულება. 

2017 წლის 27 დეკემბრის N2712 განკარგულებით (სტიქიის შედეგად დაზიანებული 

ინფრასტრუქტურული ობიექტების სარეაბილიტაციო სამუშაოების განხორციელების შესახებ)  

2019 წელში გადმოსული ნაშთი შეადგენდა 271578 ლარს, აღნიშნული განკარგულებით გასულ 

წელს გაფორმდა 6 ხელშეკრულება. 

საქართველოს მთავრობის 2019 წლის 15 მარტის N557 განკარგულებით (სტიქიის 

პრევენციის სახელმწიფო პროგრამის დაფინანსების მიზნით საქართველოს რეგიონებში 

განსახორციელებელი პროექტების ფონდიდან მუნიციპალიტეტებისთვის თანხის გამოყოფის 



შესახებ) ჩოხატაურის მუნიციპალიტეტს გამოეყო - 188381 ლარი, აღნიშნული განკარგულებით 

გაფორმდა 2  ხელშეკრულება. 

საქართველოს მთავრობის 2019 წლის 6 ივნისის N1308 განკარგულებით (სტიქიის 

შედეგების სალიკვიდაციო ღონისძიებების განხორციელების თაობაზე) ჩოხატაურის 

მუნიციპალიტეტს გამოეყო - 225000 ლარი, აღნიშნული განკარგულებით გაფორმდა 3  

ხელშეკრულება. 

საქართველოს მთავრობის 2019 წლის 30 აგვისტოს N1922 განკარგულებით 

(ჩოხატაურის მუნიციპალიტეტის მიერ განსახორციელებელი ღონისძიებების შესახებ) 

ჩოხატაურის მუნიციპალიტეტს გამოეყო - 24650 ლარი, აღნიშნული განკარგულებით 

გაფორმდა 2 ხელშეკრულება. 

სულ გაფორმებული იქნა 263 ხელშეკრულება, გამარტივებული შესყიდვით 192 

ხელშეკრულება,  მათ შორის კონსოლიდირებული ტენდერით - 21 შესყიდვა, ელექტრონული 

ტენდერით - 71, 

სულ ჩატარებული იქნა 82 ელექტრონული ტენდერი,  მათ შორის: არ შედგა 7, უარყოფითი 

შედეგით დასრულდა - 1, შეწყვეტილი იქნა - 3 ელექტრონული ტენდერი. 

ტენდერში მონაწილეთა საშუალო რაოდენობამ შეადგინა 1,66  მონაწილე. 

ელექტრონული ტენდერებით შესყიდვების განხორციელებას ახორციელებდა 

მუნიციპალიტეტის მერის ბრძანებით შექმნილი სატენდერო კომისია 5 კაცის შემადგენლობით 

და სატენდერო კომისიის აპარატი - 4 კაცის შემადგენლობით, სულ ჩატარებულია კომისიის 

202  სხდომა. 

სააგენტოსთვის საჩივრით არ მიუმართავს არცერთ პრეტენდენტს. კომისიის მიერ 

მიღებული გადაწყვეტილებები იყო სამართლიანი და არადისკრიმინაციული. 

ხელშეკრულების პირობების შესრულებას და მიღება-ჩაბარების აქტების შედგენას 

ახდენდა მუნიციპალიტეტის მერის ბრძანებით შექმნილი ინსპექტირების ჯგუფი 5 კაცის 

შემადგენლობით. დღეის მდგომარეობით დასრულებულია ყველა ხელშეკრულება.  

2019 წელში გაფორმებულ ხელშეკრულებებზე 13 მიმწოდებელს დაერიცხა 

პირგასამტეხლო, საერთო რაოდენობით -  31241,61 (ოცდათერთმეტიათასორასორმოცდაერთი 

ლარი და 61 თეთრი) ლარი. 



შესრულებულ სამუშაოებზე მიღება-ჩაბარების აქტთან ერთად არის შესრულებულ 

სამუშაოებზე აკრედიტირებული ან სამხარაულის ექსპერტების დასკვნები. შესრულებული 

სამუშაოების ხარისხი არის დამაკმაყოფილებელი. ინსპექტირების ჯგუფი ადგილზე გასვლით  

საზედამხედველო ორგანიზაციასთან ერთად ახორციელებდა ობიექტების  ინსპექტირებას. 

სამსახურის სპეციალისტები მონაწილეობას ღებულობენ დამატებით სხვადასხვა კომისიების 

მუშაობაში. შეუფერხებლად ვთანამშრომლობთ საკრებულოს კომისიებთან და 

დეპუტატებთან. არ ყოფილა შემთხვევა დროულად არ გაგვეცეს ჩვენთვის დასმულ 

შეკითხვებზე პასუხი და  შეუფერხებლად ვაწვდიდით ყველა მოთხოვნილ ინფორმაციას. 

კონსულტაციებს ვუწევთ მუნიციპალიტეტის სხვა ორგანიზაციებს - ა(ა)იპ-ებს სახელმწიფო 

შესყიდვების კუთხით. სამსახური თანამშრომლობს სახელმწიფო შესყიდვების სააგენტოსთან 

და რეგიონული განვითარებისა და ინფრასტრუქტურის სამინისტროსთან. 


